
దశరథరాజనందనచరిత్ర

పంచమాశ్వాసము

	క.	
శ్రీనీళాస్తనకలశా

నూనపటీరాతిరంజిలోరస్స్థల! స

మ్మానితనామస్మరణగు

ణానర్దజనాంహ! కర్పరాద్రినృసింహా!

	వ.	
అత్తఱిని గథాసరణి యెట్లంటేని.

	ఆ.	
అన్నచేతహాటకాలంక్రియల్ శాటి

కల్ గ్రహించి హర్షకంధిఁ దేలి

కలశకర్ణదితిజకర్త దిశల్ సంచ

లించ నాగ్రహించి లేచి నిలిచె.

	చ.	
తనతలఁ దాకి నింగి గ్రహతారక లట్టిటుఁ దూలరాల హె

చ్చిన చరణాగ్రఘట్టనలచే ధర యల్లలవాడ హస్తచా

లనగతిచే దిశల్ చిదికిలన్ లయకాలదినాధినాథనం

దన కఠినాకృతిన్ నిలిచె దాక నిశాచరకర్త యయ్యెడన్.

	క.	
ఇనకషణరత్నకీలిత

ఘననాతిశ్రేణి నేడగడ్త ల్గని చెం

గన జంగదాటె దాటిన

జననాయకసేనలెల్ల జాలం గదిలెన్.

	ఆ.	
అంతకంత శతసహస్రలక్షానంత

సంఖ్యలైన యద్రిచారిరేఖ

లెల్ల చెట్లచేత [1]ఱాలచే నేయంగ

[2]సాగి రాశలెల్ల సంచలించ.

	↑ రాళ్ల (ము)

	↑ సాగి రాసలెల్ల (ము)

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 1 ఫిబ్రవరి 2023న 21:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

